
Mere Sheesh Ke Daani Ki Jai Ho
Is Mahabalwani Ki Jai Ho
Haare Ke Sahare Ki Jai Ho
Hum Sabke Pyare Ki Jai Ho

Mere Sheesh Ke Daani Ki Ji Shaan Nirali Hai
Is Maha Balwani Ki Ji Shaan Nirali Hai
Jo Haar Ke Aaya Dar Tune Bigdi Bana Di Hai
Mere Sheesh Ke Daani Ki Ji Shaan Nirali Hai

Liya Vachan Jab Aapse Maa Ne Yuddh Ki Aur Badhaya Hai
Haare Ka Tum Saath Nibhana Keh Ke Samjhaya Hai
Jo Haar Ke Aaya Teri Sharan Tu Bana Ji Saathi Hai
Mere Sheesh Ke Daani Ki Ji Shaan Nirali Hai

Ek Teer Se Aapne Poore Vriksh Ko Bhed Dikhaya Hai
Wahin Pe Roka Aap Prabhu Phir Aisa Chakra Chalaya Hai
Samajh Gaye Jagdishwar Teri Shakti Bhaari Hai
Mere Sheesh Ke Daani Ki Ji Shaan Nirali Hai

Diya Sheesh Ka Daan Aapne Tab Sabko Hairan Kiya
Tabhi Prabhu Ne Shyam Naam Ka Aapko Hai Vardan Diya
Kalyug Mein Hone Waali Teri Mahima Bhaari Hai
Mere Sheesh Ke Daani Ki Ji Shaan Nirali Hai

Khatu Ki Nagri Mein Aakar Jisne Sheesh Jhukaya Hai
Aankhon Mein Do Aansu Lekar Apna Haal Sunaya Hai
Palat Gayi KIsmat Uski Ye Duniya Jaani Hai
Mere Sheesh Ke Daani Ki Ji Shaan Nirali Hai

